PROGRAMI RAJONAL PËR DEMOKRACI LOKALE NË BALLKANIN PERËNDIMOR (ReLOaD)
Udhëzime për parashtruesit e aplikimeve – organizata të shoqërisë civile, në kuadrin e Thirrjes Publike për parashtrimin e propozim-projekteve për Programin Rajonal për Demokraci Lokale në Ballkanin Perëndimor (ReLOaD)
Qëllimi i këtyre udhëzimeve është të ofrohen drejtime të qarta dhe koncize për të gjithë parashtruesit potencial të aplikimeve dhe për subjektet e interesuara në procesin e parashtrimit të propozim-projekteve në kuadrin e Thirrjes Publike për Organizatat e Shoqërisë Civile.
1. Përshkrimi i projektit ReLOaD
Objektivi kryesor i Programit Rajonal për Demokraci Lokale në Ballkanin Perëndimor (ReLOaD) është përforcimi i partneriteteve midis autoriteteve komunale dhe shoqërisë civile përmes financimit transparent të projekteve dhe organizatave të shoqërisë civile nga buxhetet komunale, me qëllim pjesëmarrja gjithnjë e më e madhe në sjelljen e vendimeve dhe dërgimi i përmirësuar i shërbimeve për qytetarët e Komunës së Gostivarit.

Projekti është financuar nga Bashkimi Evropian (BE), ndërsa po zbatohet nga Programi i Kombeve të Bashkuara për Zhvillim (UNDP). Si nismë rajonale, projekti po zbatohet në territorin e vendeve të Ballkanit Perëndimor, si vijon: Shqipëria, Bosnja e Hercegovina, Kosova
, Maqedonia e Veriut, Mali i Zi dhe Serbia. Në fokusin e projektit ReLOaD janë fushat tematike, si vijon: sensitiviteti gjinor, përfshirja sociale, mjedisi jetësor, të drejtat e njeriut dhe promovimi i intervenimeve nderetnike.

Projekti filloi në shkurt të vitit 2017 dhe përfshin 50 komuna nga i tërë rajoni i Ballkanit Perëndimor. Në Maqedoninë e Veriut, në projektin ReLOaD janë përfshirë 5 komunat në vijim: Strumica, Resnja, Kavadari, Gostivari dhe Kumanova.
2. Fushat prioritare të Thirrjes Publike
Propozim-projektet që do të parashtrohen në kuadrin e Thirrjes Publike do të kontribuojnë për sigurimin e shërbimeve më të mira për komunitetin lokal dhe do të kontribuojnë për realizimin e një apo më tepër objektivave prioritarë të komunës së Gostivarit. Për këtë Thirrje fushat prioritare për komunën e Gostivarit janë:  

1. ARSIMI
1.1. Programi për Arsim Joformal (Mësimi i Përjetshëm) dhe projektet për alfabetizimin e popullsisë;

1.2. Arsimi profesional i popullsisë nga fusha e profesioneve sociale, duke përfshirë dhe: trajnimin për përkëdhelës të personave të moshuar dhe të lodhur, trajnimet për asistentë personal për personat me vështirësi motorike dhe ndijore, instruktorë pune për persona me nevoja të posaçme.
2. MJEDISI JETËSOR
2.1. Avancimi dhe mbrojtja e mjedisit jetësor në territorin e komunës së Gostivarit; 
2.2. Mbështetja e realizimit të programit për strehimin e qenve endacakë.
3. TË DREJTAT DHE LIRITË E NJERIUT, MOSDISKRIMINIMI DHE PËRFSHIRJA SOCIALE
3.1. Përfshirja sociale e kategorive të cenueshme të qytetarëve, sidomos të fëmijëve pa prindër, të personave me nevoja të posaçme dhe të personave pa dokumentacion personal; 

3.2. Parandalimi dhe luftimi i dhunës në familje, në shkollë dhe në rrugë;

3.3. Mbrojtja shëndetësore e familjeve socialisht të rrezikuara.
4. PUNËSIMI DHE ZHVILLIMI EKONOMIK LOKAL
4.1. Inkurajimi i aktiviteteve dhe programeve nga fusha e punësimit dhe vetëpunësimit, sidomos për banorët që kanë vështirësi të punësohen: personat me nevoja të posaçme, personat nën moshën 30-vjeç, personat në moshën mbi 50-vjeç me theks të veçantë mbi gratë, personat pjesëtarë të komunitetit rom;

4.2. Realizimi i aktiviteteve dhe programeve për zhvillimin e turizmit alternativ (malor), sidomos çiklizmit dhe alpinizmit në zonën e Malit Sharr dhe Suva Gorës;
4.3. Mbështetja e projekteve dhe aktiviteteve për zhvillimin, nxitjen dhe promovimin e produkteve bujqësore dhe frutave në rajonin e Gostivarit, si dhe aktiviteteve të edukimit në kultivimin e prodhimtarisë organike.
5. KULTURA DHE ARTI, TË RINJTË DHE SPORTI
5.1. Afirmimi i traditës dhe trashëgimisë kulturore të komuniteteve në territorin e Komunës së Gostivarit;

5.2. Shtytja e vullnetarizmit në mesin e të rinjve;
5.3. Organizimi i aktiviteteve të ndryshme për zhvillimin dhe avancimin e sportit në territorin e Komunës, përmes aktiviteteve sportive-rekreative për qytetarët, posaçërisht për të rinjtë dhe për personat me nevoja të posaçme.
Mjetet e disponueshme (grantet) për projekte
Shuma e granteve për këtë Thirrje Publike lëvizë brenda kufijve të mëposhtme: 
· Shuma minimale:     307.000,00 MKD
· Shuma maksimale: 1.845.000,00 MKD 
Organizatat e shoqërisë civile mund të parashtrojnë më tepër se një propozim-projekt. Shuma e përgjithshme maksimale, të cilën një organizatë e shoqërisë civile mund ta fitojë (nga të gjitha grantet e marra në territorin e Komunës së Gostivarit ose në komunat tjera partnere) deri në fund të projektit ReLOaD (korrik 2020) është 3.690.000,00 MKD. 

Grantet e ndara në kuadrin e Thirrjes Publike mund të shfrytëzohen për financimin e shpenzimeve administrative dhe shpenzimeve për stafin e angazhuar, në shumë deri në maksimumin e 30% nga mjetet e kërkuara. 70% të mjeteve të mbetura duhet të parashikohen për aktivitetet e programit. 
Komuna dhe UNDP rezervojnë të drejtën të mos i ndajnë mjetet financiare në dispozicion, në qoftë se projektet e propozuara nuk përmbushin kriteret e dhëna. 
Informacione të përgjithshme rreth Thirrjes
Dokumentet e detyrueshme të cilat duhet të përfshihen me dokumentacionin e projektit janë: 
· Propozim-Projekti (në formatin Word – Aneksi 1),
· Pasqyra e Buxhetit (në formatin Excel – Aneksi 2),
· Matrica e Kornizës Logjike (në formatin Word – Aneksi 3),
· Plani i Aktiviteteve dhe i Dukshmërisë/Promovimit (në formatin Excel – Aneksi 4),
· Kopja e vërtetimit/vendimit të vlefshëm për regjistrimin e organizatës në vend (për bartësin e projektit/parashtruesin dhe për partnerët e mundshëm).
Dokumentet plotësuese paraqesin një pjesë posaçërisht të rëndësishme të dokumentacionit të projektit dhe duhet të parashtrohen në plotësi, që të mund të vlerësohet propozim-projekti. Në mesin e tyre biejnë: 
· Kopja e Statutit të organizatës (të parashtruesit dhe të partnerëve),  
· Formulari i plotësuar me të dhënat administrative të parashtruesit (në formatin Word – Aneksi 5),  
· Formulari i plotësuar me të dhënat financiare të parashtruesit (në formatin Excel – Aneksi 6),
· Deklarata e plotësuar dhe e firmosur e Përshtatshmërisë (në formatin Word – Aneksi 7),
· Deklarata e Financimit të Dyfishtë (në formatin Word – Aneksi 8),
· Lista e plotësuar e Kontrollit (në formatin Word – Aneksi 9),
· Kopja e Raportit Përfundimtar Financiar për vitin paraprak/llogaria përfundimtare (balanci i suksesit dhe balanci i gjendjes), të vërtetuar nga institucioni kompetent për punë financiare dhe nga kontabilisti i certifikuar, përveç nëse organizata është themeluar në vitin aktual,
· Kopja e Raportit Narrativ Vjetor të organizatës për vitin paraprak, përveç nëse organizata është themeluar në vitin aktual.
3. Kush mund të aplikojë?

Thirrja Publike është e hapur për të gjitha organizatat e shoqërisë civile, të cilat formalisht janë regjistruar në Maqedoninë e Veriut, në pajtim me aktet ligjore në fuqi, ku organizatat e shoqërisë civile nga komunat tjera të vendit mund të marrin pjesë vetëm nëse aplikojnë në partneritet me organizatë/a të regjistruar/a në territorin e Komunës së Gostivarit, në të cilin rast, organizatë udhëheqëse do të jetë organizata e regjistruar në territorin e Komunës së Gostivarit. 
Për të aplikuar, parashtruesit duhet: 
· të jenë të regjistruar si subjekt juridik jofitimprurës në Maqedoninë e Veriut, në pajtim me aktet ligjore në fuqi (Ligji i Shoqatave dhe Fondacioneve). 
Kjo Thirrje Publike nuk ka të bëjë me filialet/zyrat e shoqatave dhe fondacioneve ndërkombëtare, dhe të organizatave tjera ndërkombëtare jofitimprurëse që kanë regjistruar veprimtarinë e tyre në Maqedoninë e Veriut.
Parashtruesit ose propozim-projektet do të diskualifikohen ose do të përjashtohen nga ndarja e granteve në rast se:  
· nuk përmbajnë të gjitha dokumentet e detyrueshme, të numëruara në pikën 3;
· vlera e buxhetit të propozuar është më e ulët se shuma minimale nga 307.000,00 MKD, ose më e lart se shuma maksimale nga 1.845.000,00 MKD;
· kohëzgjatja e propozuar e projektit është më e shkurtër se 6 muaj ose më e gjatë se 8 muaj;
· ka ndërprerje në aktivitetet e projektit për një muaj ose më tepër;
· nuk është parashtruar Deklarata e firmosur e Përshtatshmërisë (Aneksi 7), së bashku me propozim-projektin;
· organizata udhëheqëse në partneritet nuk është regjistruar në territorin e Komunës së Gostivarit; 
· përmbajnë informacione të rrejshme, ose në qoftë se nuk përmbajnë informacionet e kërkuara; 
· kanë bërë përpjekje të sigurojnë informacione të besueshme, ose të ndikojnë mbi Komisionin e Vlerësimit gjatë procesit të vlerësimit të propozim-projekteve; 
· janë lëndë e konfliktit të interesave – anëtarë të organizatave të shoqërisë civile, të cilat janë vazhdimisht ose përkohësisht të punësuar në Komunë ose në ndërmarrje tjera publike, nuk mund të përfshihen në propozim-projektet si pjesë e ekipit të projektit ose në pozita tjera (konsulentë, edukatorë, trajnues, etj.) përveç se në bazë vullnetare.  
4. Partneritetet dhe përshtatshmëria e partneriteteve
Parashtruesit mund të parashtrojnë aplikime individualisht, ose në partneritet me organizata dhe/ose institucione tjera. 
Organizatat dhe/ose institucionet partnere
Partnerë të projektit mund të jenë organizata tjera të shoqërisë civile të komunës ose vendit, përderisa organizata udhëheqëse është regjistruar në territorin e Komunës së Gostivarit (është sqaruar më hollësisht në pikën 3). Partnerët e parashtruesve mund të marrin pjesë në përgatitjen dhe implementimin e projektit, ndërsa shpenzimet e bëra do t’u nënshtrohen rregullave të njëjta si për shpenzimet e bëra nga parashtruesit, që do të thotë se organizatat partnere doemos duhet t’i përmbushin të njëjtat kritere të përshtatshmërisë si dhe parashtruesit. Kur aplikimi parashtrohet në partneritet, parashtruesi do të jetë organizata udhëheqëse dhe në rast se nuk përzgjedhet, si palë kontraktuese (Shfrytëzues), do ta marrë përsipër përgjegjësinë e plotë ligjore dhe financiare për përfundim të projektit. Deklarata e Partneritetit detyrimisht duhet të plotësohet saktë dhe të parashtrohet së bashku me aplikimin. 
Bashkëpunëtorët
Në projekt mund të inkuadrohen dhe organizata dhe/ose institucione tjera (p.sh. shkolla, kopshte fëmijësh, muze, etj.). Organizatat e tilla – bashkëpunëtore duhet patur rolin e vet konkret në zbatimin e aktiviteteve, por ato nuk mund të jenë pranues të grantit. 

5. Kohëzgjatja 

Projektet mund të zgjasin 6 deri 8 muaj, dhe patjetër duhet të zbatohen brenda periudhës nga gushti i vitit 2019 deri më, dhe përfundimisht me muajin mars të vitit 2020. 
6. Vendndodhja 

Projektet patjetër duhet të zbatohen vetëm brenda territorit të Komunës së Gostivarit.  
7. Lloji i projekteve 

Për t’i financuar projektet, ato duhet të zhvillohen në pajtim me Thirrjen Publike dhe prioritetet komunale që janë dhënë. Me propozim-projektet duhet të përmbushen nevojat që janë shënuar në kuadrin e Thirrjes Publike.
Projektet duhet të ofrojnë zgjidhje për nevojat konkrete të komunitetit lokal dhe të grupeve qëllimore që janë identifikuar me projektin.
Projektet duhet të paraqesin një grup të integruar metodologjik të aktiviteteve, që janë zhvilluar me qëllim arritja e objektivave të caktuar dhe rezulteteve konkrete brenda një periudhe të caktuar kohore. 
Aktivitetet e rregullta të parashtruesit ose të partnerit të projektit nuk mund të konsiderohen si të përshtatshme për këtë Thirje. Kjo ka të bëjë me aktivitetet të cilat organizata e shoqërisë civile po zbaton rregullisht për çdo vit. Për shembull: organizata e shoqërisë civile drejton një qendër ditore, atëherë mbështetja e qendrës ditore konsiderohet si një aktivitet i rregullt. Megjithatë, në qoftë se organizata e shoqërisë civile propozon aktivitete të ndryshme, ose të reja me shfrytëzuesit ekzistues të qendrës ditore, atëherë kjo nuk konsiderohet si aktivitet i rregullt dhe mund të mbështetet për financim.  
Për ndarjen e granteve nuk rekomandohen aktivitetet e mëposhtme: 
· Sponsoritetet individuale për pjesëmarrje në punëtori, seminare, konferenca, kongrese; 
· bursat individuale për studime ose kurse trajnimi; 
· konferencat e kohëpaskohshme (përveç nëse kjo është e domosdoshme për implementimin e suksesshëm të projektit);  
· nuk rekomandohet prokurimi i pajisjes dhe/ose lëndëve për rindërtim dhe riparim (përveç nëse kjo është e domosdoshme për implementimin e suksesshëm të projektit, deri në maksimumin e 30% nga buxheti i përgjithshëm i projektit);
· financimi i projekteve që janë në rrjedhë e sipër, ose që kanë përfunduar; 
· financimi i aktiviteteve që tanimë po zbatohen nga organizata ose projekte tjera;
· financimi i aktiviteteve që janë nën kompetencën e Komunës ose të institucioneve tjera publike;
· projektet që janë përfitim ekskluziv për individë të caktuar; 
· projektet me të cilat mbështeten parti politike; 
· projektet infrastrukturore;
· ndarja e grantit një pale të tretë. 
Ekzistimi i një lloji të këtillë të aktiviteteve është arsye për refuzimin automatik të propozim-projektit, por do të ketë ndikim negativ në pikësimin gjatë vlerësimit. Më tej, në qoftë se propozim-projekti aprovohet për financim, aktivitetet e tilla dhe mjetet financiare të parashikuara për ato aktivitete do të mënjanohen.
Veç kësaj, duhet bërë kujdes që:
· shpenzimet për dukshmërinë e projektit të mos jenë më të larta se 5% nga buxheti i përgjithshëm i projektit;
· shpenzimet për burimet njerëzore, udhëtimet dhe shpenzimet administrative, në total, të mos tejkalojnë 30% nga buxheti i përgjithshëm i projektit. 
8. Numri i propozim-projekteve dhe granteve për parashtrues
Çdo organizatë e shoqërisë civile mund të parashtrojë më tepër propozim-projekte në Komunën e Gostivarit, ku çdo propozim-projekt parashtrohet si pako e veçantë, që duhet t’i përmbajë të gjitha dokumentet e nevojitura. Veç kësaj, organizatat e shoqërisë civile mund të aplikojnë edhe në komunat e tjera partnere të projektit ReLOaD (Resnje, Kumanovë, Kavadar dhe Strumicë), nëse janë në përputhje me prioritetet e komunës përkatëse dhe nëse janë në përputhje me udhëzimet e përcaktuara me pikën 5 të Thirrjes Publike.
Shuma maksimale që një organizatë e shoqërisë civile mund ta fitojë (nga të gjitha grantet e marra në territorin e Komunës së Gostivarit ose në komunat tjera partnere), deri në fund të projektit ReLOaD (korrik 2020) nuk guxon të tejkalojë shumën nga 3.690.000,00 MKD. Në qoftë se një organizatë e shoqërisë civile në të njëjtën kohë fiton më tepër se një projekt, do të bëhet vlerësimi plotësues i kapaciteteve financiare dhe operative nga Komisioni i Vlerësimeve të propozim-projekteve.     
9. Ku dhe si të sigurohet dhe të parashtrohet materiali i aplikimit 

Thirrja Publike do të zgjasë nga 15.04.2019 (nga ora 9:00) deri më 27.05.2019 (deri në ora 15:00). Dokumentacioni i Thirrjes Publike për Komunën e Gostivarit mund të sigurohet me dërgimin e kërkesës me emrin e organizatës së interesuar në e-mail adresën në vijim: info@gostivari.gov.mk; dashmir.osmani@gostivari.gov.mk ose personalisht në adresën e mëposhtme: 
Komuna e Gostivarit
Bulevardi Braqa Gjinoski, nr. 61
Kodi postal: 1230 Gostivar
Informacionet relevante, si dhe versioni elektronik i tërë pakos së aplikimit, mund të merren nga: www.gostivari.gov.mk.

Aplikimet e plotësuara me tërë dokumentacionin e detyrueshëm duhet të parashtrohen në tre (3) kopje të plota dhe identike dhe një kopje elektronike (me CD ose USB, e cila duhet t’i përmbajë vetëm: Propozim-Projektin, Buxhetin, Kornizën Logjike dhe Planin e Aktiviteteve), me postë të rekomanduar ose personalisht, në zarf të vulosur, në të cilin është shënuar se është për Thirrjen Publike, gjatë ditëve të punës (e hënë deri në të premte), midis orës 09:00 dhe 15:00, në adresën e mëposhtme:
Komuna e Gostivarit
Bulevardi Braqa Gjinoski, nr. 61
Kodi postal: 1230 Gostivar
Aplikimet që do të arrijnë pas afatit të dhënë do të shqyrtohen vetëm nëse në vulën postale qëndron data e dërgimit, e cila është e mëhershme se afati zyrtar i fundit. Aplikimet që do të dërgohen në mënyrë tjetër (p.sh. me faks ose e-mail), ose që do të dërgohen në një adresë tjetër nuk do të merren në konsideratë.
Në anën e jashtme të zarfit duhet të qëndrojë titulli i Thirrjes Publike për propozim-projekte, emri i plotë dhe adresa e parashtruesit, emri i plotë i projektit dhe fjalët në vijim: “Të mos hapet përpara hapjes zyrtare”. 
Komuna do të mbajë evidencën për të gjitha propozim-projektet e pranuara dhe do të nxjerrë një vërtetim relevant të pranimit.
Përpara se të parashtrohet propozim-projekti, parashtruesit duhet të vërtetojnë nëse dokumentacioni/aplikimi i kërkuar është i plotë, duke plotësuar Listën e Kontrollit (Aneksi 9), e cila është pjesë përbërëse e aplikimit. 

10. Informacione tjera me rëndësi
Përgjatë Thirrjes Publike do të mbahet një takim informativ (“Dita e Hapur”) me parashtruesit potencial të propozim-projekteve në Komunën e Gostivarit më datën 17.04.2019, me fillim në ora 10:00 në hapësirat e Komunës. 
Gjatë këtij takimi, parashtruesit potencial do të informohen në hollësi rreth Thirrjes, mënyrës së paraqitjes, kritereve, dhe do të diskutohen dhe identifikohen paqëndrueshmëritë dhe mangësitë më të shpeshta të aplikimeve që janë parashtruar në Thirrjen e kaluar Publike.   

Përgjatë Thirrjes Publike, do të angazhohet një konsulent, për të mbajtur trajnime treditore dhe mentorim (gjithsej 4 ditë përgjatë Thirrjes) për organizatat e interesuara të shoqërisë civile, për përgatitjen e propozim-projekteve. Dy ditët e para të trajnimit do të mbahen më 17.04. dhe 18.04.2019 në hapësirat e Komunës. Dita e tretë e trajnimit do të caktohet plotësueshëm, në marrëveshje me organizatat e shoqërisë civile. Mentorimi do të caktohet plotësueshëm, varësisht nga interesi i shfaqur dhe do të shpallet në ueb faqen zyrtare të Komunës.   
Në qoftë se nevojiten informacione dhe sqarime plotësuese, kandidatët potencialë mund të dërgojnë kërkesë me shënimin: Për Thirrjen Publike për Parashtruesit e Propozim-Projekteve në e-mail adresën në vijim: registry.mk@undp.org. Kërkesat mund të dërgohen deri më 20.05.2019, ndërsa përgjgijet e kërkesave do të dërgohen me shkrim, brenda 3 ditëve nga pranimi i kërkesës. Për transparencë më të lart, të gjitha pyetjet dhe përgjigjet do të shpallen edhe në ueb faqen e UNDP, në këtë link. Në shtojcë të dokumentacionit të projektit është edhe një dokument me pasqyrën e paqëndrueshmërive më të shpeshta që u identifikuan me Thirrjen e kaluar Publike. 
11. Vlerësimi dhe seleksionimi i propozim-projekteve
Aplikimet do t’i shqyrtojë dhe vlerësojë Komisioni i Vlerësimit, i përbërë nga përfaqësues të Komunës dhe përfaqësues të UNDP. Gjatë vlerësimit do të jetë i pranishëm dhe një përfaqësues nga një organizate të shoqërisë civile, në rolin e vëzhguesit, i cili do të përzgjedhet në një Thirrje Publike të shpallur nga Komuna e Gostivarit.
Shënim: përfaqësuesi i organizatës së shoqërisë civile, i cili do të merr pjesë në vlerësim në rolin e vëzhguesit nuk guxon të parashtrojë një propozim-projekt (as individualisht, e as në partneritet).  

Propozim-projektet që do të kalojnë në vlerësim do t’i shqyrtojë dhe aprovojë për financim Bordi i Partnerëve të ReLOaD, i përbërë nga përfaqësues të Delegacionit të BE-së në Maqedoninë e Veriut, UNDP, Ministria e Vetëqeverisjes Lokale, ZELS dhe një përfaqësues nga Grupi Këshilldhënës i Projektit. Vendimi i Bordit të Partnerëve të ReLOaD është përfundimtar dhe kundër tij nuk mund të paraqiten ankesa.     

Gjatë vlerësimit të aplikimeve do të bëhet vlerësimi: 
· nëse aplikimi është i plotë dhe i plotësuar në pajtim me Listën e Kontrollit; 
· nëse dokumentacioni është parashtruar në 3 kopje të plota dhe identike dhe 1 kopje elektronike (CD ose USB);
· nëse ekziston vërtetimi se parashtruesi, partneri (dhe bashkëpunëtorët, nëse ka të tillë) dhe aktivitetet i plotësojnë kushtet që janë listuar në kapitujt 4, 5, 6, 7, 8, 9 dhe 10; 
· nëse cilësia e projektit dhe buxheti i propozuar janë në pajtim me kriteret e dhëna në Tabelën e Vlerësimit, e cila është pjesë përbërëse e këtij dokumenti.
Cilësia e projektit dhe buxheti i propozuar do të vlerësohen në dy mënyra:
· Pragu i parë: vlerësimi i kapaciteteve financiare dhe operative të parashtruesve, që të dëshmohet se: 
· kanë në dispozicion mjete të mjaftueshme për financimin e aktiviteteve të rregullta gjatë tërë periudhës së implementimit të projektit; 
· parashtruesit, e sidomos ekipi i propozuar zotëron aftësi profesionale dhe kualifikime që janë të domosdoshme për implementimin e suksesshëm të projektit. E njëjta gjë vlen edhe për partnerët e parashtruesit.
· Pragu i dytë: vlerësimi i cilësisë së projekteve të parashtruara në bazë të: 
· relevancës së propozim-projektit; 
· harmonizimit të projektit me qëllimin e Thirrjes Publike dhe fushat prioritare;
· cilësisë së projektit, rezultateve të pritura dhe qëndrueshmërisë së aktiviteteve të projektit;
· leverdisë së mjeteve financiare – mjetet financiare që kërkohen për aktivitete me të cilat merret përfitimi maksimal i përgjithshëm nga implementimi i tyre.
Ju lutemi t’u kushtoni vëmendje të posaçme informacioneve të mëposhtme, e që janë me rëndësi: 
Sistemi i pikësimit:
Kriteret e pikësimit janë ndarë në pjesë dhe nënpjesë. Për çdo nënpjesë ndahen pika nga 1 deri 5 në mënyrën në vijim: 1 = shumë keq; 2 = keq; 3 = përkatëse; 4 = mirë; 5 = shumë mirë. 0 pika nuk caktohen. Secili anëtar i Komisionit plotëson tabelë individuale të vlerësimit. Tabela me vlerësimin e përmbledhur për çdo propozim-projekt firmoset nga të gjithë anëtarët. Rangimi i propozim-projekteve bëhet në mënyrë me të cilën propozim-projekti i pozicionuar i pari është ai që ka marrë numrin më të lart të pikave, i vijuar nga propozim-projekti me numër më të ulët të pikave, e deri tek propozim-projekti me numrin më të ulët të pikave të caktuara.

Për t’i marrë në konsideratë për financim, projektet me buxhet nga 307.000,00 – 615.000,00 MKD patjetër duhet të fitojnë 50 ose më tepër pika, ndërsa projektet mbi 615.000,00 MKD patjetër duhet të kenë fituar minimumin e 75 pikave ose më tepër gjatë vlerësimit. Vendimi për marrjen e grantit bazohet mbi numrin e përgjithshëm të projekteve të cilat mund të financohen nga mjetet në dispozicion. Projektet që kanë marrë numrin më të lart të pikave do të kenë prioritet gjatë ndarjes së granteve.
Shënimi për Pjesën 1. Kapaciteti financiar dhe operativ i parashtruesit të propozim-projektit
Në qoftë se numri i përgjithshëm i pikave për Pjesën 1 është më i ulët se 10 pika, projekti do të përjashtohet nga procesi i mëtejshëm i vlerësimit, sepse organizata nuk ka kapacitete minimale për implementim cilësor të projektit të propozuar.

Shënimi për Pjesën 2. Relevanca
Në qoftë se numri i përgjithshëm i pikave për Pjesën 2 është më i ulët se 18 pika, projekti nuk do të shqyrtohet më tej, sepse vlerësimi i tillë tregon se edhe pse parashtruesi disponon me kapacitete financiare dhe operative, idea e projektit nuk është relevante, e as në përputhje me prioritetet e përcaktuara të Thirrjes Publike, gjegjësisht, projekti nuk përfshin nevojat e komunitetit lokal.

Tabela e vlerësimit
	Pjesa
	Numri maksimal i pikave
	Numri mesatar i pikave

	1. Kapaciteti financiar dhe operativ
	15
	

	1.1 A kanë parashtruesi dhe partnerët përvojë të mjaftueshme në udhëheqjen e projekteve?

- A janë dhënë biografitë e shkurtëra dhe përshkrimet e vendeve të punës në shtojcë?
	5
	

	1.2 A kanë parashtruesi dhe partnerët kapacitete të mjaftueshme profesionale? (njohuri konkrete në fushën relevante)
	5


	

	1.3. A kanë parashtruesi dhe partnerët kapacitete të mjaftueshme menaxhimi? (duke përfshirë stafin, pajisjen dhe kapacitetet për menaxhment financiar)
	5
	

	2. Relevanca
	25
	

	2.1. Sa është relevant projekti në krahasim me objektivin dhe njërin apo më tepër prioriteteve që janë përcaktuar me Thirrjen Publike? 

Shënim: 5 pika (shumë mirë) mund të ndahen vetëm në qoftë se projekti ka të bëjë me të paktën njërin nga prioritetet
	5
	

	2.2 A ekziston një përkufizim i qartë dhe përzgjedhje strategjike të vepruesve? (shfrytëzuesit e fundit, grupet qëllimore)
	5
	

	2.3 A janë përkufizuar qartë dhe a janë të përfshira si duhet me projektin nevojat e grupit qëllimor dhe shfrytëzuesit e fundit?
	5
	

	2.4 A përmban projekti vlerë të shtuar si qasje inovative dhe modele të praktikave të mira? 
	5
	

	2.5 A përfaqësohet propozim-projekti për qasje të bazuar në të drejtat dhe a ka ndikim pozitiv mbi grupet e cenueshme? (promovimi i barazisë gjinore dhe fuqizimi i grave, mbrojtja e mjedisit jetësor, bashkëpunimi ndërkombëtar, të rinjtë, etj.)
	5
	

	3. Metodologjia
	20
	

	3.1 A korrespondojnë Plani i Aktiviteteve dhe aktivitetet e propozuara në mënyrë logjike dhe praktike me objektivat dhe rezultatet e pritura?
	5
	

	3.2 A ekziston qëndrueshmëria në përgatitjen e përgjithshme të projektit? (posaçërisht, a reflektohet anailza e problemeve të identifikuara, faktorët e mundshëm të jashtëm)
	5 
	

	3.3 A është i kënaqshëm niveli i përfshirjes së partnerëve? Shënim: në qoftë se nuk ka partnerë, merret 1 pikë.
	5
	

	3.4 A ka përfshirë projekti tregues objektiv dhe të matshëm?
	5
	

	4. Qëndrueshmëria
	25
	

	4.1 A bëhet ndikimi konkret në grupet qëllimore me aktivitetet e propozuara të projektit?
	5
	

	4.2 A do të arrihen efekte të shumëfishta me projektin? (duke përfshirë këtu dhe mundësinë që i njëjti projekt të aplikohet edhe për grupe tjera qëllimore, ose të zbatohet edhe në vende tjera dhe/ose të përhapen efektet e aktiviteteve ose shkëmbimi i informacioneve ose përvojave që janë grumbulluar gjatë implementimit të projektit)
	5
	

	4.3 A janë rezultatet e pritura nga aktivitetet e propozuara institucionalisht të qëndrueshme? (Strukturat që mundësojnë aktivitetet e projektit, a do të ekzistojnë edhe pas përfundimit të projektit? A do të ekzistojë “pronësia” lokale mbi rezultatet e projektit?)
	5
	

	4.4 A janë të qëndrueshme rezultatet e pritura? (në qoftë se është e aplikueshme, shënoni ndikimin strukturor të aktiviteteve të zbatuara – përmirësimi i kornizës ligjore, metodat, kodi i sjelljes, etj.)
	5
	

	4.5 A është e besueshme se rezultatet e pritura afatgjate do të kanë ndikim mbi kushtet ekonomike lokale dhe/ose cilësinë e jetës në fushat e përfshira? 
	5
	

	5. Buxheti dhe leverdia  
	15
	

	5.1 A ekziston raporti i kënaqshëm midis shpenzimeve të vlerësuara dhe rezultatet e pritura?
	5
	

	5.2 A janë shpenzimet e propozuara të domosdoshme për implementimin e projektit? 
	5
	

	5.3 Buxheti
·  A është i qartë buxheti dhe a përmban edhe pjesën narrative? (dhe sqarimi mbi pajisjen teknike)
·  A përmbush parimin se shpenzimet administrative dhe shpenzimet e punonjësve nuk mund të jenë mbi 30% nga buxheti i përgjithshëm?
· A është buxheti i ndjeshëm ndaj gjinive?
	5
	

	Përmbledhja totale e pikave
	100
	


Njoftimi mbi vendimin
Të gjithë parashtruesit që kanë parashtruar propozime, pavarësisht nëse ato janë pranuar ose refuzuar, do të njoftohen me shkrim për vendimin mbi propozim-projektin brenda një afati 30 ditësh nga mbyllja e Thirrjes Publike. Rezultatet do të shpallen në ueb faqen e Komunës dhe në tabelën e shpalljeve të Komunës.
Vendimi për refuzimin e propozim-projektit ose për mosndarjen e mjeteve financiare do të miratohet në qoftë se: 
· parashtruesi, një apo më tepër partnerë, nuk përmbushin kushtet e Thirrjes Publike; 
· aktivitetet e projektit janë të papranueshme (p.sh. aktivitetet e propozuara janë jashtë shtrirjes së Thirrjes Publike për Propozim-Projekte, kohëzgjatja e parashikuar e projektit tejkalon afatin e lejuar maksimal kohor, shuma e kërkuar e mjeteve financiare tejkalon shumën e lejuar maksimale ose është më e ulët se shuma minimale, etj.); 
· propozim-projekti është pamjaftueshëm relevant; kapacitetet financiare dhe operative të parashtruesit janë të pamjaftueshme, ose projektet që janë përzgjedhur për financim kanë cilësi më të mirë në ato fusha; 
· cilësia e propozim-projektit është teknikisht dhe financiarisht më e dobët në krahasim me projektet e përzgjedhura për financim. 
Kushtet që kanë të bëjnë me implementimin e projektit pas aprovimit të grantit
Pasi të sillet vendimi për ndarjen e grantit, organizatës së shoqërisë civile, projekti i së cilës është aprovuar, do t’i caktohet një marrëveshje për implementimin e projektit. Përpara firmosjes së marrëveshjes, dhe në qoftë se është e nevojshme, mund të kërkohet nga organizata që të bëjë modifikime të caktuara të projektit, për t’u harmonizuar me rregullat dhe procedurat e implementimit të projektit. 
LISTA E ANEKSEVE
Aneksi 1
Propozim-Projekti
Aneksi 2
Pasqyra e Buxhetit dhe Plani i Shpenzimeve
Aneksi 3
Korniza Logjike
Aneksi 4 
Plani i Aktiviteteve dhe i Dukshmërisë
Aneksi 5
Formulari me të dhënat administrative të parashtruesit
Aneksi 6
Formulari me të dhënat financiare të parashtruesit
Aneksi 7 
Deklarata e Përshtatshmërisë
Aneksi 8
Deklarata e Financimit të Dyfishtë
Aneksi 9
Lista e Kontrollit
Aneksi 10
Udhëzimet
Aneksi 11
Gabimet më të shpeshta nga Thirrja e kaluar Publike
�	 Të gjitha referencat për Kosovën duhet të konsiderohen se janë në pajtim të plotë me Rezolutën 1244 (1999)

